
Sainmhínithe  
 
Chun críche na scéime seo beidh ag na téarmaí seo a leanas an bhrí a shanntar dóibh anseo  mura léiríonn an 
comhthéacs a mhalairt: 
 

Conradh ‘ceann i ndiaidh a chéile’  – ciallaíonn sé conradh a leanann díreach i ndiaidh an chonartha 
roimhe sin gan aon bhriseadh seirbhíse: m.sh. críochnaíonn conradh amháin an 31 Lúnasa agus tosóidh 
conradh nua an 1 Meán Fómhair na bliana céanna.  
 
Múinteoir atá ag tabhairt cothú cíche – ciallaíonn sé, ag aon am,  múinteoir nach raibh a dáta luí seoil 
níos mó ná fiche sé seachtain roimhe sin, atá ag tabhairt cothú cíche agus a chuir fostóir an mhúinteora 
sin ar an eolas faoi.  
 
RCS  –  ciallaíonn sé an Roinn Coimirce Sóisialaí. 
 
Fostóir – ciallaíonn sé Coiste Gairmoideachais (CGO) do ghairmscoileanna /choláistí pobail agus Bord 
Bainistíochta / Bainisteoir i gcás bunscoileanna, meánscoileanna deonacha, scoileanna pobail agus 
scoileanna cuimsitheacha.  Féadfaidh an Coiste Gairmoideachais nó an Bord Bainistíochta/Bainisteoir 
freagracht a tharmligean chuig Príomhoide na scoile i leith nithe a leagtar amach sa chiorclán seo. 
 
Údarás Sláinte agus Sábháilteachta (ÚSS) – an comhlacht náisiúnta in Éirinn atá freagrach as sláinte 
agus sábháilteacht a chinntiú ag an obair.  Is comhlacht stát-urraithe é a cuireadh ar bun faoin Acht um 
Shábháilteacht, Sláinte agus Leas ag an Obair 2005.  
 
Sochar Máithreachais - is é sin íocaíocht ón Roinn Coimirce Sóisialaí le mná atá as láthair ón obair ar 
saoire mháithreachais agus a shásaíonn na critéir incháilithe don sochar. 
 
Foirm MB10  – Foirm Shochair Mháithreachais an RCS  
 
Seirbhís Sláinte Gairme (SSG) – ciallaíonn sé soláthróirí comhairle liachta neamhspleách ar shláinte 
gairme. 
 
Córas Éileamh Ar Líne (CÉAL) – ciallaíonn sé an córas atá in úsáid faoi láthair i mbunscoileanna, i 
meánscoileanna deonacha, i scoileanna pobail agus i scoileanna cuimsitheacha chun neamhláithreacht  a 
thaifead agus chun éilimh a dhéanamh ar ionadaíocht. 
 
Scoilbhliain – mar a shainíonn an tAire Oideachais agus Scileanna ó am go chéile, faoi láthair ag tosú 1 
Meán Fómhair agus ag críochnú 31 Lúnasa gach bliain. 
 
An Roinn – ciallaíonn sé an Roinn Oideachais agus Scileanna. 

1.  Réamhrá  
  
1.1 Is iad na cineáil neamhláithreachta a chlúdaítear faoi théarmaí an chiorcláin seo ná:  
 

(a) Saoire Mháithreachais (Alt 2) 
 

(b) Saoire Mháithreachais Bhreise Reachtúil gan Phá (Alt 4) 
 

(c) Saoire Mháithreachais in-ionad  (Alt 5) 
 

(d) Saoire Mháithreachais Bhreise Neamhreachtúil gan Phá (Alt 6) 
 

(e) Am Saor le haghaidh cúraim/ranganna réamhbhreithe agus le haghaidh cúraim iarbhreithe 
(Alt 8) 

 
(f) Saoire Mháithreachais a bhaineann le Sláinte agus Sábháilteacht.  (Alt 9) 

 
(g) Saoire Atharthachta (Alt 10) 

 
(h) Saoire Atharthachta Bhreise Reachtúil gan Phá (Alt 10)  

 
(i) Am Saor nó uaireanta laghdaithe le haghaidh cothú cíche (Alt 13) 

 
(j) Saoire Bhreoiteachta a bhaineann le Toircheas. (Alt 14) 

 
2.         Saoire Mháithreachais        
 
2.1.   Tá gach múinteoir torrach, a saolaítear páiste beo di, nó a shroicheann an 24 seachtain dá 

toircheas, i dteideal 26 seachtain saoire mháithreachais agus 16 seachtain saoire 
mháithreachais bhreise gan phá. Ba chóir do mhúinteoirí iarratas a dhéanamh ar shaoire 
mháithreachais, ar an bhfoirm fhorordaithe, atá ar fáil in Aguisín A leis an gciorclán seo, ar a 
laghad 6 seachtain roimh thosach na saoire.  

 
2.2   Dátaí Tosaithe 
 Go hiondúil tosaíonn an tsaoire an lá a roghnaíonn an múinteoir torrach, seachas nuair a 

dheimhnítear go liachta go dtosóidh an saoire ar dháta áirithe. Ach, ní féidir leis an dáta 
tosaithe a bheith níos luaithe ná 22 seachtain ná níos lú ná 2 sheachtain roimh dheireadh na 
seachtaine a bhfuiltear ag súil a mbéarfar an páiste. Chun na críche seo áirítear an Satharn 
mar dheireadh na seachtaine. Féadfaidh múinteoirí aird a thabhairt, chomh maith, ar rialacha 
RCS a deir nach dtosaíonn incháilitheacht shochair mháithreachais, go hiondúil, go dtí an 24 
seachtain den toircheas agus tagann deireadh leis nuair a chríochnaíonn an tsaoire 
mháithreachais. Tá tuilleadh sonraí faoi rialacháin RCS ar fáil go díreach ón Roinn sin.  

 
2.3 Breith Luath: Má tharlaíonn breith i seachtain sula dtéann an múinteoir ar saoire 

mháithreachais ansin ní mór an tsaoire mháithreachais a thosach láithreach agus an fostóir a 
chur ar an eolas faoi.  

 
2.4     Breith Dhéanach: Má tharlaíonn an bhreith i ndiaidh an dáta a raibh súil leis agus má tá níos 

lú ná 4 seachtain den saoire mháithreachais fágtha, ansin, ní mór an fostóir a chur ar an eolas 
agus cuirfear leis an saoire mháithreachais lena chinntiú go dtógfar 4 seachtain saoire 
mháithreachais i ndiaidh na breithe.  

3. Socruithe Pá agus Sochar Máithreachais 
 
3.1 Níl teidlíocht reachtúil ann go leanfaí ag íoc tuarastail le linn saoire mháithreachais agus 

beidh sé ag brath ar théarmaí agus ar choinníollacha aontaithe na scéime seo a chomhlíonadh.   
 
3.2  Ranníocóirí ÁSPC ar ráta laghdaithe (Aicme D) 
 Faoi rialacháin RSC níl ranníocóirí Aicme D i dteideal Sochair Mháithreachais. Mar sin ní 

dhéantar aon asbhaintí as a dtuarastal agus fanann siad ar an ngnáth-ráta pá. 
 
3.3  Ranníocóirí ÁSPC ar ráta iomlán (Aicme A) 

Seolfaidh RSC aon Sochar Máithreachais atá iníoctha go díreach chuig an mball foirne atá i 
gceist. Cuirfidh an Roinn asbhaint as an tuarastal i bhfeidhm, sa chéad áit, ar ionann é agus an 
ráta seachtainiúil is airde sochair mháithreachais atá iníoctha leis an múinteoir. 
 

3.4 Athruithe ar Asbhaint Uathoibríoch 
Más rud é go bhfuil méid an tSochair atá iníoctha leis an mball foirne faoin uasmhéid, nó 
mura bhfuil duine i dteideal aon Sochar Máithreachais, ba chóir dóibh é a chur in iúl 
láithreach dá rannán párolla lena chinntiú go mbeidh na hathruithe tuarastail i gceart.  Is féidir 
athruithe a dhéanamh ar asbhaint uathoibríoch má chuireann an múinteoir cóip d’fhógra 
scríofa RSC a thugann an ráta sochair ceart atá i gceist, más ann, chuig an bpárolla cuí.  
Déanfar asbhaintí, nuair is cuí, gach coicís i rith na tréimhse saoire íoctha, go dtí uasmhéid 26 
seachtain, i leith saoire mháithreachais. Má bhíonn sonraí neamhláithreachta  déanach ag 
teacht isteach, caithfear aon aisíocaíochtaí atá dlite a asbhaint as an tuarastal i ndiaidh dháta 
an fhógra.  
 

3.5 Cáin ar Shochar Máithreachais 
 Ní dhlitear cáin ná tobhaigh ar íocaíochtaí sochair mháithreachais. Ba chóir go gcinnteodh an 

socrú thuas go gcuirfear cúrsaí cáineachais i bhfeidhm i gceart ar thuarastal an duine aonair.  
 
3.6 Comhlánú MB10 

Féach Aguisín B atá leis an gciorclán seo, le do thoil, le haghaidh eolais faoi chomhlánú 
chuid an fhostóra den fhoirm MB10 agus faoi shonraí comhlánaithe OLCS i gcás scoileanna 
nach scoileanna Coiste Gairmoideachais iad.  
 

4.  Saoire Mháithreachais Bhreise Reachtúil gan Phá    

 
4.1.   Tá sé de rogha ag múinteoir 16 seachtain leantacha saoire mháithreachais bhreise reachtúil 

gan phá a thógáil ag tosú an lá díreach i ndiaidh don saoire mháithreachais críochnú,.  Sa chás 
go bhfuil sé ar intinn ag múinteoir an rogha seo a chur i bhfeidhm déanfaidh sí iarratas ar an 
saoire ar an bhfoirm fhorordaithe atá ar fáil in Aguisín A an chiorcláin seo. Chun athruithe 
tuarastail a éascú iarrtar ar mhúinteoirí iarratais den chineál sin a dhéanamh ar a laghad 6 
seachtain roimh thosach na saoire sin.  

 
4.2 D’fhéadfadh múinteoir a roghnaíonn saoire mháithreachais bhreise reachtúil gan phá a thógáil 

a bheith i dteideal ‘creidiúintí ÁSPC’  – comhlánaigh, le do thoil, ‘IARRATAS AR 
CHREIDIÚINTÍ SAOIRE MHÁITHREACHAIS’ atá ar fáil i leabhrán SW11 an RSC  agus 
iarr ar d’fhostóir cuid an fhostóra a chomhlánú. Ba chóir an fhoirm a sheoladh ar ais chuig 
RSC ag  an Rannóg Sochair Mháithreachais, An Roinn Coimirce Sóisialaí, An Bóthar Faoisimh 
Istigh, Ard Arbhan, Bun Cranncha, Co Dhún na nGall.

5.         Saoire Mháithreachais in-ionad       
 
5.1 Sa chás go dtiteann saoire mháithreachais ar thráthanna socraithe dúnta scoile (Nollaig, 

Cáisc, Lár-téarma, Saoire an tsamhraidh, Laethanta Saoire Poiblí agus, más cuí, Laethanta 
Saoire Eaglasta), beidh múinteoir i dteideal saoire in-ionad ar na laethanta uile a dtiteann an 
saoire mháithreachais orthu, faoi réir uasmhéid 30 lá oibre. Ní áirítear tráthanna dúnta nach 
cuid de laethanta saoire socraithe na scoile iad (m.sh. dúnadh mar gheall ar dhroch-aimsir, 
toghchán nó cúinsí neamhghnácha eile) chun saoire in-ionad a fhabhrú nó chun saoire in 
ionad a thógáil.  

 
5.2      Sa chás go dtiteann saoire mháithreachais bhreise reachtúil gan phá, mar a shainmhínítear in 

alt 4.1, ar laethanta saoire poiblí, beidh múinteoir i dteideal saoire in- ionad ar na laethanta 
saoire poiblí sin.  

 
5.3 Ní féidir saoire in-ionad a thógáil ach ar laethanta oibre. Maidir le múinteoirí in 

iarbhunscoileanna, ní féidir laethanta na Scrúduithe Stáit a áireamh mar laethanta saoire 
scoile.  

 
5.4 Sa chás go dtiteann tréimhse na saoire mháithreachais in-ionad ar an gcéad 12 lá de na 

Scrúduithe Stáit, ansin tosaíonn an tsaoire in-ionad le linn na laethanta scrúduithe.  
 

• Sampla: Críochnaíonn múinteoir iarbhunscoile a tréimhse 26 seachtain saoire 
mháithreachais an 8 Meitheamh 2010, an lá sin san áireamh. Tosaíonn na Scrúduithe 
Stáit an 9 Meitheamh. Tá iomlán 28 lá ag dul don mhúinteoir ar laethanta saoire a 
chaill sí. Os rud é nach n-áirítear na Scrúduithe Stáit mar dhúnadh scoile caithfidh an 
tsaoire in-ionad tosú freisin ón 9 Meitheamh agus leanúint ar feadh 12 lá scrúdaithe 
go dtí 24 Meitheamh, san áireamh. Ag tosach shaoire an tsamhraidh tá 16 lá saoire in-
ionad fágtha as iomlán 28 lá. Ba chóir an chuid eile den tsaoire in-ionad a thógáil ar 
an gcéad 16 lá oibre ag tosach na scoilbhliana dár gcionn.  

 
6. Saoire Mháithreachais Bhreise Neamhreachtúil gan Phá go dtí deireadh na 
 scoilbhliana 
 
6.1 Féadfaidh múinteoir a mbeadh saoire mháithreachais,  saoire mháithreachais bhreise reachtúil 

gan phá agus saoire in-ionad, mar a cuí, glactha aici iarratas a dhéanamh ar ‘shaoire 
mháithreachais bhreise neamhreachtúil gan phá go dtí deireadh na scoilbhliana’. I gcás 
scoileanna nach scoileanna Coiste Gairmoideachais iad, beidh an tsaoire seo le taifead ar 
OLCS faoin bhfochatagóir Saoire Teaghlaigh leis an teideal giorraithe ‘Saoire 
Mháithreachais Bhreisithe gan Phá’ Baintear úsáid as leagan fada an teidil sa chiorclán seo ar 
mhaithe na soiléireachta.  

 
6.2 I gcomhthéacs na saoire seo glactar leis go gciallaíonn ‘deireadh na scoilbhliana’ 31 Lúnasa. 

Mar shampla, dá dtiocfadh deireadh leis na cineáil eile saoire ar fad, dá dtagraítear thuas, faoi 
4 Bealtaine agus dá mba mhian leis an múinteoir fanacht ón scoil don chuid eile den 
scoilbhliain, in áit filleadh ar feadh tréimhse gairid, ansin leanfar leis an tsaoire 
mháithreachais bhreise neamhreachtúil gan phá go dtí 31 Lúnasa an lá sin san áireamh.  

 
6.3 Toisc nach bhfuil teidlíocht reachtúil ag múinteoir don tsaoire seo tá sé faoi réir cead scríofa a 

fháil ó Údarás Bainistíochta na scoile. Ba chóir go dtabharfaí fógra don Fhostóir sé seachtain, 
ar a laghad, roimh ré, go bhfuil sé ar intinn an tsaoire seo a thógáil.  

 
6.4 Tá múinteoirí a roghnaíonn síneadh a chur lena neamhláithreacht trí shaoire mháithreachais 

bhreise neamhreachtúil gan phá a thógáil go dtí deireadh na scoilbhliana, i dteideal saoire 
íoctha in-ionad ar aon lá saoire poiblí a thiteann sa chéad thréimhse 13 seachtain den chineál 
sin saoire. Os rud é go gciallaíonn deireadh na scoilbhliana 31 Lúnasa sa chás seo, ba chóir 

aon laethanta in-ionad mar sin a bhronntar a thosú ó 1 Meán Fómhair. Mura bhfuil aon 
laethanta in-ionad le bronnadh i ndiaidh an chineáil seo saoire ansin ba chóir go bhfillfí ar 
dualgas ó 1 Meán Fómhair.  

 
7. An t-ord ina gcaithfear saoire a thógáil 
 
7.1 Seo a leanas na socruithe oird i leith teidlíochtaí máithreachais: 
 

(a) Saoire Mháithreachais (26 seachtain)  
(b) Aon saoire mháithreachais bhreise reachtúil gan phá(uasmhéid 16 seachtain) 
(c) Saoire in-ionad maidir le 26 seachtain saoire mháithreachais (uasmhéid 30 lá oibre in-

ionad) 
(d) Saoire in-ionad maidir le haon laethanta saoire poiblí a thiteann le linn saoire 

mháithreachais bhreise reachtúil gan phá.  
(e) Saoire mháithreachais bhreise neamhreachtúil gan phá go dtí deireadh na scoilbhliana 

(go 31 Lúnasa) 
(f) Saoire in-ionad maidir le haon lá saoire poiblí a thiteann sa chéad 13 seachtain de 

shaoire mháithreachais bhreise neamhreachtúil gan phá go dtí deireadh na 
scoilbhliana.  

 
7.2 Tá sé beartaithe ag an Roinn go ndéanfaí an OLCS do scoileanna nach scoileanna Coiste 

Gairmoideachais iad, a leasú, chun lá deiridh na saoire mháithreachais a thaispeáint. Nuair a 
bheidh sin curtha i gcrích ciallóidh an t-athrú seo ar an gcóras nach mbeidh gá do scoileanna 
na laethanta a ríomh ar pháipéar, chomh fada is go mbeidh gach dúnadh taifeadta i gceart ar 
OLCS. Ach, go dtí go mbeidh an feabhsúchán seo curtha ar an gcóras, lean, le do thoil, ag 
úsáid an mhodha ríomha láimhe agus féach Aguisín A an chiorcláin seo le haghaidh 
treoirlínte.  

 
7.3 Nuair a bheidh na cineáil saoire bhainteacha uile tógtha ina n-iomláine, de réir mar is cuí do 

gach múinteoir ar leithligh, ansin beidh an chéad lá oibre eile mar lá fillte ar dualgas don 
fhostaí.  

 
8.  Am saor le haghaidh coinní chúram réamhbhreithe, coinní chúram iarbhreithe agus 

chun freastal ar ranganna réamhbhreithe.      
 
8.1     Tá múinteoirí torracha i dteideal am saor, gan caillteanas pá, chun: 
 

(a)  freastal ar choinní liachta a bhaineann le cúram réamhbhreithe,  
 

(b)       freastal ar shraith amháin ranganna réamhbhreithe le linn a slí beatha oibre, seachas 
na trí rang dhéanacha sa tsraith sin, agus 

 
(b)  freastal ar choinní liachta a bhaineann le cúram iarbhreithe laistigh de 14 seachtain 

den bhreith.  
 

8.2 Má chailleann múinteoir torrach ranganna réamhbhreithe ar leith sa tsraith ansin ceadaítear 
di, le linn toirchis nó toircheas ina dhiaidh sin, freastal a dhéanamh ar ranganna iontamhla leo 
sin a chaill sí.  

 
8.3     Bíonn athair ionchasach i dteideal am saor ón obair, gan chaillteanas pá, chun freastal ar an 

dá rang réamhbhreithe dheireanacha de shraith ar a mbíonn an mháthair torrach ag freastal.   
 
 8.4 Ba chóir fógra dhá sheachtain a thabhairt i leith gach neamhláithreachta dá tagraítear dó sa 

chuid seo.  
 



7 

9. Sláinte agus Sábháilteacht múinteoirí torracha, múinteoirí iarbhreithe agus múinteoirí 
atá ag tabhairt cothú cíche         

 
9.1 Faoin Acht um Shábháilteacht, Sláinte agus Leas ag an Obair, 2005, agus na Rialacháin um 

Shábháilteacht, Sláinte agus Leas ag an Obair (Feidhm Ghinearálta) 2007 (I.R. Uimh. 299 de 
2007) tá sé d’oibleagáid ar an bhfostóir, chomh luath agus a thugann an múinteoir fógra dó go 
bhfuil sí torrach, aon riosca ar leithligh don mhúinteoir sin san ionad oibre a mheas  agus a 
chinntiú nach mbeidh an múinteoir torrach, an múinteoir iarbhreithe, nó an múinteoir atá ag 
tabhairt cothú cíche, i mbealach aon ábhar, próisis ná coinníollacha oibre a dhéanfaidh dochar 
do shábháilteacht ná  do shláinte an mhúinteora torraigh í féin agus/ná dá leanbh atá ag 
forbairt. Tá cóip de na rialacháin um ‘Shábháilteacht, Sláinte agus Leas ag an obair ar fáil ag 
http://www.irishstatutebook.ie/2007/en/si/0299.html. 

 
9.2 Bá chóir go gcuirfí an múinteoir ar an eolas faoi thorthaí an mheasúnaithe riosca agus faoi na 

céimeanna a ghlacfar. Tá na socruithe mionsonraithe i leith freagrachtaí an fhostóra agus an 
fhostaithe, faoi seach, maidir le saoire sláinte agus sábháilteachta, ar fáil in Ailt 17 - 20 den 
Acht um Chosaint Mháithreachais 1994.  

 
9.3 Sa chás go bhfuil riosca aitheanta agus nach féidir é a athrú, ba chóir bearta cosanta agus 

cosctha a thógáil chun sláinte aon mhúinteora lena mbaineann na cúinsí, a chosaint, ar nós: 
 

(a) athrú sealadach ar thimpeallacht oibre an mhúinteora chun nochtadh chuig an riosca a 
sheachaint, nó 

 
(c) sa chás nach féidir an t-athrú sin a dhéanamh, obair oiriúnach eile, nach bhfuil riosca 

ag baint leis, a thabhairt don mhúinteoir, nó  
 

(d) sa chás nach bhfuil obair oiriúnach eile ar fáil, agus tar éis dul i gcomhairle leis an 
SSG agus deimhniú a fháil uaidh  saoire sláinte agus sábháilteachta a thabhairt don 
mhúinteoir. Má iarrtar é, tá an múinteoir i dteideal teastas a fháil a thugann na 
cúiseanna ar tugadh saoire di. Ní mór go dtabharfadh an teastas dáta tosaithe agus 
dáta tuartha deiridh na saoire. Is féidir Saoire Sláinte agus Sábháilteachta i leith 
Máithreachais a thabhairt do níos mó na tréimhse amháin, má chomhlíontar na 
coinníollacha a shonraítear i 9.1 agus 9.2 thuas i leith gach ceann de na tréimhsí sin.  

 
9.4 Tá foirm shamplach teastais riosca curtha ar fáil sa sceideal le Rialacháin um Chosaint 

Mháithreachais (Deimhniú Saoire Sláinte agus Sábháilteachta) 1995 ( I.R. Uimh. 19 de 
1995). Is féidir an fhoirm shamplach sin a fháil ar-líne ag 
http://www.irishstatutebook.ie/1995/en/si/0019.html. 

 
9.5 Íocaíocht le linn a bheith ar Shaoire Sláinte agus Sábháilteachta  
Beidh múinteoir a íocann ÁSPC ag an ráta laghdaithe (Aicme D) agus nach bhfuil i dteideal aon 
sochar Sláinte agus Sábháilteachta ón RCS i dteideal pá iomlán chomh fada is a bhíonn sí ar saoire 
sláinte agus sábháilteachta. Íocfaidh an Roinn Oideachais agus Scileanna tuarastal iomlán le 
múinteoir a íocann ÁSPC ag an ráta iomlán (Aicme A) agus atá i dteideal Sochar Sláinte agus 
Sábháilteachta ón RCS, don chéad 21 lá, agus ina dhiaidh sin, íocfar tuarastal iomlán léi, lúide aon 
sochar a íocann an RCS léi.  
 
9.6 Tiocfaidh deireadh le Saoire Sláinte agus Sábháilteachta nuair:  
 

(a) a thosóidh an múinteoir lena mbaineann, saoire mháithreachais, nó   
    
(b) nach fostaí a thuilleadh í an múinteoir lena mbaineann Cuid III den Acht um Chosaint 

Mháithreachais, 1994 (i.e. tugann sí fógra don fhostóir nach bhfuil sí torrach, nár 
rugadh leanbh di le ceithre seachtain déag anuas ná nach bhfuil sí ag i bhfoisceacht 26 

http://www.irishstatutebook.ie/2007/en/si/0299.html
http://www.irishstatutebook.ie/1995/en/si/0019.html

seachtain do dáta na breithe ná go bhfuil sí ag tabhairt cothú cíche, mar a 
shainmhínítear san Acht); nó 

       
(c) a thagann deireadh leis an riosca.  
 

9.7 Ba chóir ceisteanna sonracha faoi shaincheisteanna sláinte agus sábháilteachta a sheoladh 
chuig an Údarás Sláinte agus Sábháilteachta (ÚSS) http://www.hsa.ie, atá in ann comhairle, 
cúnamh agus spreagadh a sholáthar, atá dírithe ar thimpistí atá bainteach leis an obair a 
sheachaint agus ar shábháilteacht, sláinte agus folláine gairme a chur chun cinn.  Locall: 1890 
289 389, ríomhphost: wcu@hsa.ie  

 
10.  Saoire Atharthachta: Teidlíocht saoire múinteoirí fir i gcás bás na máthar agus í ar 

saoire mháithreachais.          
  
10.1   I gcás bás na máthar laistigh de 40 seachtain de bhreith linbh bheo, tá múinteoir fir, ar é athair 

an linbh é, i dteideal saoire mar seo a leanas: 
 

(a)    má fhaigheann an mháthair bás roimh dheireadh an 24 seachtain i ndiaidh sheachtain 
breithe a linbh, tá an t-athair i dteideal saoire íoctha go dtí an 24 seachtain. Ag 
deireadh na tréimhse sin tá sé i dteideal iarratas a dhéanamh ar 16 seachtain saoire 
bhreise gan phá a thosóidh láithreach 

nó 
 

(b)   má fhaigheann an mháthair bás i ndiaidh an 24 seachtain i ndiaidh sheachtain breithe 
a linbh, tá an t-athair i dteideal saoire gan phá go dtí an 40 seachtain i ndiaidh 
sheachtain breithe an linbh.  

 
10.2  Bainfidh an teidlíocht in-ionad agus an socrú oird atá sonraithe in Alt 7 le saoire an athar, 

chomh maith: 
(a) Saoire Atharthachta (an t-aistriú chuig an athair d’aon chuid atá fágtha de theidlíocht 

saoire mháithreachais na máthar go dtí an 24 seachtain i ndiaidh sheachtain na 
breithe).  

(b) Saoire Atharthachta bhreise reachtúil gan phá.(an t-aistriú chuig an athair d’aon chuid 
atá fágtha de shaoire bhreise gan phá na máthar go dtí an 40 seachtain i ndiaidh 
sheachtain na breithe)  

(c) Saoire in-ionad saoire atharthachta (mar a shonraítear thuas i 10.2(a), go dtí uasmhéid 
aontaithe 30 lá oibre) 

(d) Saoire in-ionad maidir le haon Saoire Poiblí a cailleadh le linn saoire atharthachta 
bhreise gan phá  (mar a shonraítear i 10.2(b) thuas).  

(e) Saoire atharthachta bhreise neamhreachtúil gan phá go dtí deireadh na scoilbhliana.  
(31 Lúnasa) 

(f) Saoire in-ionad i leith aon saoire poiblí a tharla sa chéad 13 seachtain de shaoire 
atharthachta bhreise neamhreachtúil gan phá. 

 
10.3 Ba chóir go dtosódh an tsaoire, de ghnáth, laistigh de 7 lá den teagmhas is cúis le teidlíocht 

shaoire an athar ach ba chóir don Fhostóir rogha a fheidhmiú a d’fheilfeadh d’imthosca an 
duine aonair. Chun teidlíocht saoire a fháil ní gá don athair, sa chás seo, ach iarratas i 
scríbhinn a chur chuig an bhFostóir. Chomh luath agus is atá réasúnach, ba chóir go 
dtabharfaí cóip de theastas báis na máthar agus cóip de theastas breithe an linbh, don 
Fhostóir.  

 
11. Teidlíochtaí saoire sa chás go gcoinnítear an leanbh san ospidéal a chur ar atráth 
        
11.1 Sa chás go gcoinnítear an leanbh san ospidéal is féidir iarraidh ar an bhfostóir: 
 

http://www.hsa.ie/
mailto:wcu@hsa.ie

(a) saoire mháithreachais 
(b) saoire mháithreachais bhreise reachtúil gan phá 
(c) saoire atharthachta 
(d) saoire atharthachta bhreise reachtúil gan phá  

 a chur ar atráth. 
 

11.2 Ní féidir saoire mháithreachais a chur ar atráth ach amháin nuair a bheidh ar a laghad 14 
seachtain den tsaoire caite agus ar tógadh 4 sheachtain de sin i ndiaidh sheachtain breithe an 
linbh. Le go gcuirfear saoire ar atráth ní mór don mhúinteoir a bhí as láthair filleadh ar a 
c(h)uid dualgas sa scoil le linn tréimhse an atrátha. 

11.3 Ní mór iarratas ar shaoire a chur ar atráth a chur i scríbhinn chuig an bhfostóir mar aon le 
deimhniú ón ospidéal ina bhfuil an leanbh coinnithe. Ní mór don fhostóir an cinneadh a chur 
in iúl don mhúinteoir i scríbhinn chomh luath agus is féidir. Nuair a chuirtear saoire a atráth 
ní mór don fhostóir agus don mhúinteoir aontú faoin dáta a fhillfidh sé/sí ar an obair.  

 
11.4 Sa chás go mbeidh an múinteoir ag filleadh ar a c(h)uid oibre ní mór fógra a thabhairt don 

Roinn/CGO agus don Roinn Coimirce Sóisialaí láithreach chun athrú pá a éascú, aon sochar 
ón Roinn Coimirce Sóisialaí a stopadh agus chun bailchríoch a chur ar íocaíocht leis an 
múinteoir athsholáthair.   

 
11.5 Ní mór an tsaoire a chuirtear ar atráth a ghlacadh in aon tréimhse leanúnach amháin ag tosú 

tráth nach déanaí ná 7 lá tar éis an leanbh a ligean abhaile ón ospidéal. An tréimhse is faide ar 
féidir an tsaoire a chur ar atráth ná 6 mhí. 

 
11.6 Ní mór don mhúinteoir litir nó cáipéis chuí eile ón ospidéal, nó ó dhochtúir an linbh a chur ar 

fáil don Fhostóir ag deimhniú an dáta ar ligeadh an leanbh abhaile.  
 
11.7 Má éiríonn an múinteoir breoite tar éis filleadh ar an obair dó/di agus sula nglacann sé/sí an 

tsaoire a cuireadh ar atráth, breithneofar gur ar an gcéad lá neamhláithreachta de bharr 
breoiteachta a thosóidh an tsaoire a cuireadh ar atráth mura dtugann an múinteoir fógra don 
Fhostóir nach mian leis/léi go dtosódh an tsaoire a cuireadh ar atráth. Má tharlaíonn sin 
forghéillfidh sé/sí an tsaoire a cuireadh ar atráth agus caithfear leis an neamhláithreacht mar 
shaoire bhreoiteachta. Ba chóir na gnáthnósanna imeachta i leith saoire bhreoiteachta a 
leanúint ansin, lena n-áirítear teastas liachta a sholáthar, nuair is cuí.   

 
12. Foirceannadh saoire mháithreachais bhreise reachtúil gan phá i gcás bhreoiteacht na 

máthar, nó saoire atharthachta bhreise reachtúil gan phá i gcás bhreoiteacht an athar.  
 
12.1 Má dhéanann múinteoir iarratas ar shaoire mháithreachais bhreise reachtúil gan phá, nó ar 

shaoire atharthachta bhreise reachtúil gan phá agus má thagann breoiteacht uirthi/air ina 
dhiaidh sin, tá sí/sé i dteideal an t-iarratas a chur ar ceal i scríbhinn, tráth nach déanaí ná 4 
seachtain roimh an dáta a bheidh an tsaoire sin dlite tosú. Sa chás go bhfuil an spriocdháta 4 
sheachtain caite ansin tá teidlíocht an tsaoire a chur ar ceal caillte. Ach, is féidir iarratas 
foirmiúil a dhéanamh an tsaoire sin a chur ar ceal i bhfabhar neamhláithreacht shaoire 
bhreoiteachta deimhnithe.  

 
12.2    Is faoin bhfostóir a bheidh sé, iarratas mar sin ar shaoire a chur ar ceal, a cheadú. Má 

cheadaítear í ní mór don fhostóir agus don mhúinteoir aontú faoi dháta foirceannta na saoire 
sin. Ní ceadmhach an dáta a shocraítear a bheith níos luaithe ná an chéad lá breoiteachta 
deimhnithe ná níos déanaí ná an dáta a dtiocfadh deireadh leis an tsaoire foirceannta. 
Tiocfaidh na gnáthnósanna imeachta i leith saoire bhreoiteachta i bhfeidhm ansin. Ní bheidh 
an múinteoir i dteideal, ina dhiaidh sin, an tsaoire mháithreachais bhreise gan phá a ghlacadh, 
ná aon chuid di nár glacadh tráth a dtosnaíonn saoire  breoiteachta.  

12.3 Chun athruithe pá riachtanacha a éascú ní mór fógra a thabhairt don Roinn/CGO láithreach 
go bhfuil an múinteoir ar saoire bhreoiteachta ag an am sin.  

 
13. Socruithe maidir le bheith ag tabhairt Cothú Cíche    
 
13.1 Am saor gan chaillteanas pá 

Laistigh de thréimhse fiche sé seachtain i ndiaidh bhreith an linbh, tá múinteoir atá tar éis 
filleadh ar an obair i dteideal uair an chloig in aghaidh an lae a ghlacadh chun cothú cíche a 
thabhairt do pháiste. Féadfar am saor a ghlacadh mar seo a leanas: 
 
(a)        briseadh amháin 60 nóiméad, nó 
 
(b)        dhá bhriseadh 30 nóiméad an ceann, nó 
 
(c)        trí bhriseadh 20 nóiméad an ceann 

 
13.2     Ní mór do mhúinteoir a cháilíonn le haghaidh an tsocraithe seo fógra i scríbhinn a thabhairt 

don fhostóir dá rún briseadh mar sin a ghlacadh. Faoi théarmaí an chiorcláin seo ba chóir 
fógra a thabhairt 4 seachtain roimh fhilleadh ar obair i ndiaidh saoire atá bainteach le 
máithreachas. Ní mór cóip de theastas breithe an linbh a chur isteach leis an iarratas ar 
bhriseadh cothú cíche. Is gnó don phríomhoide é socruithe cuí a dhéanamh leis an múinteoir 
chun briseadh cothú cíche a éascú.  

 
14.  Saoire Bhreoiteachta a bhaineann le Toircheas       
 
14.1 D’fhéadfadh múinteoir torrach cáiliú do shaoire bhreoiteachta a bhaineann le  toircheas. Ní 

áireofar tréimhse saoire bhreoiteachta a bhaineann le toircheas chun teidlíocht saoire 
bhreoiteachta íoctha an mhúinteora a ríomh. Baineann an leasú seo ar shocruithe saoire 
bhreoiteachta le saoire bhreoiteachta a bhaineann le toircheas le linn an toirchis agus sin 
amháin.  

 
14.2 Os rud é nach gá go mbainfeadh breoiteacht le linn toirchis leis an dtoircheas féin, mar sin ba 

chóir d’fhostóirí comhairle na Seirbhíse Sláinte Gairme a lorg do mhúinteoirí ina leith sin. 
Má bhíonn neamhláithreacht de bharr breoiteachta le linn toirchis le n-áireamh mar saoire 
bhreoiteachta atá ‘bainteach le toircheas’ ansin ba chóir don mhúinteoir é sin a chur in iúl don 
fhostóir láithreach agus caithfear dul i gcomhairle leis an SSG.  

 
14.3 Agus atreorú á dhéanamh aige chuig an tSeirbhís Sláinte Gairme, ba chóir go leanfadh an 

fostóir na Nósanna Imeachta Oibríocha Caighdeánacha atá i gceangal le Treoirleabhar na 
Seirbhíse Sláinte Gairme d’fhostóirí.  

 
15. Ceapacháin ar Théarmaí Seasta/Cuspóirí Seasta 
   
15.1   Beidh teidlíocht iomlán saoire mháithreachais ag múinteoir atá ar chonradh téarma seasta 

/conradh cuspóir seasta le linn téarma an chonartha. Níor chóir go gcuirfeadh ceadú ná 
glacadh teidlíocht saoire mháithreachais isteach ar cheapachán ar théarma seasta/cuspóir 
seasta ná ar athnuachan an cheapacháin sin.  

  
15.2 Tiocfaidh deireadh le teidlíocht a bhaineann le toircheas ar imeacht in éag an chonartha mura 

leanann conradh ‘ceann i ndiaidh a chéile’ an conradh sin i bpost múinteoireachta aitheanta 
atá á mhaoiniú ag airgead atá curtha ar fáil ag an Oireachtas. Nuair a bhíonn conradh téarma 
seasta/cuspóir seasta imithe in éag agus nach mbíonn aon chonradh ‘ceann i ndiaidh a chéile’ 
ann ansin cáilíonn aon saoire mháithreachais in-ionad a fabhraíodh le linn téarma an 
chonartha d‘íocaíocht in-ionad’ go dtí uasmhéid aontaithe 30 lá in-ionad.   

16. Ginearálta 
 
16.1 Athrú Pá 

Ba chóir aon ghníomh a chuirfeadh athrú faoi deara ar phá múinteora a chur in iúl don 
Roinn/CGO láithreach.  
 

16.2 Conarthaí Athsholáthair  
Beidh gach neamhláithreacht atá clúdaithe faoi théarmaí an chiorcláin seo, de thréimhse lá 
amháin ar a laghad, inionadaithe. Ba chóir go mbeadh sé soiléir nuair a bhronntar conarthaí 
chun neamhláithreacht, mar a shonraítear sa chiorclán seo, a chlúdach go bhféadfadh cúinsí a 
bheith ann ina gcaithfí conradh athsholáthair a fhoirceannadh sa chás go bhfillfeadh an 
múinteoir a bhí as láthair ar dualgas níos luaithe ná mar a bhí súil leis ar dtús. (m.sh. cuireann 
múinteoir atá as láthair cuid dá saoire mháithreachais ar atráth mar gheall ar a leanbh nua-
bheirte a bheith san ospidéal.). 

 
16.3 Stádas le linn Saoire 

Meastar duine a bhíonn as láthair ar aon cheann de na cineáil saoire dá dtagraítear in Alt 1.1 
an chiorcláin seo, seachas Alt 1.1(d), a bheith fostaithe ag an am sin. Tá neamhláithreacht 
íoctha inríofa go h-iomlán do gach críoch, lena n-áirítear sinsearacht, breithniú chearta 
painéil, &rl. Tá saoire mháithreachais bhreise reachtúil gan phá inríofa do gach críoch 
seachas aoisliúntas. Níl neamhláithreacht ar shaoire mháithreachais bhreise neamhreachtúil 
gan phá go dtí deireadh na scoilbhliana inríofa d’aon chríoch.  
 

16.4 Poist Fhreagrachta Fholmha  
Ba chóir go dtabharfaí fógra do mhúinteoir atá as láthair ar aon cheann de na cineáil saoire a 
chlúdaítear faoi théarmaí an chiorcláin seo maidir le Poist Fhreagrachta Fholmha a bheadh le 
líonadh sa scoil. 
  
 Seoladh Comhfhreagrais 
Seolfaidh an fostóir gach comhfhreagras riachtanach chuig an múinteoir ag an seoladh is 
déanaí a chuir an múinteoir in iúl dó agus ní bheidh aon mhilleán ag dul don fhostóir sa chás 
nach bhfaighidh an múinteoir an comhfhreagras sin. 
 

16.6 Fostaíocht le linn Saoire Mháithreachais 
Níl sé de chead ag múinteoirí dul i mbun fostaíochta íoctha le linn dóibh a bheith ar saoire 
mháithreachais. Faoi rialacháin RCS d’fhéadfaí Sochar Máithreachais a fhoirceannadh sa 
chás go dtiocfadh duine i mbun fostaíochta íoctha le linn di a bheith ar saoire mháithreachais. 
D’fhéadfaí athbhreithniú a dhéanamh ar aon íocaíocht tuarastail ón Roinn seo sa chás go 
ndéanfaí Sochar Máithreachais a fhoirceannadh de bharr neamhchomhlíonadh théarmaí na 
scéime RCS.  
 

16.7 Filleadh ar Dualgas 
 Ba chóir don fhostóir cuntas i scríbhinn faoina neamhláithreacht a chur ar fáil don fhostaí leis 

an dáta a bhfuiltear ag súil a fhillfidh sí ar dualgas. Ba chóir fógra i scríbhinn a thabhairt don 
fhostóir ceithre seachtain roimh an dáta a mbeifear ag súil go bhfillfidh an fostaí ar dualgas 
ag deimhniú go bhfuil sé beartaithe aici filleadh ar dualgas ón data sin.  

17. Iniúchadh/Fíorú 
 
17.1  Tá an ceart ag an Roinn, ar mhaithe le h-iniúchadh agus fíorú, cáipéisí a bhaineann le gach 

cineál saoire a chlúdaítear faoi théarmaí an chiorcláin seo, a iarraidh lena bhfeiceáil.  
Caithfidh an fostóir gach cáipéisíocht i leith saoire mar sin (m.sh. deimhniú liachta, measúnú 
riosca, aon cháipéisíocht tacaíochta eile) a choinneáil in éineacht leis na taifid phearsanta 
ábhartha.  

 
17.2 Bá chóir go gcoinneofaí na taifid sin ar comhad ar feadh tréimhse chaidrimh na fostaíochta 

agus ar feadh dhá bhliain, ar a laghad, i ndiaidh don fhostaí éirí as an bpost, nó dul ar scor.  

Aguisín A 

Foirm Iarratais ar Theidlíochtaí Saoire Mháithreachais 
Ní mór an t-iarratas seo a chomhlánú go hiomlán agus é a choinneáil sa scoil chun críche taifid agus iniúchta.  
Féadfar é a úsáid chun iarratas a dhéanamh ar saoire mháithreachais agus ar saoire mháithreachais gan phá. 
Bá chóir an t-iarratas comhlánaithe a chur isteach ar a laghad 6 seachtain roimh an dáta a bheidh an tsaoire 
dlite le tosú.  
NÍL sé le cur chuig an Roinn Oideachais agus Scileanna. 
Sa chás go ranníocann iarratasóir ÁSPC, Aicme A ba chóir Foirm MB10 chomhlánaithe a chur chuig an 
Rannóg Sochair Mháithreachais, SAORPHOST, An Roinn Coimirce Sóisialaí,  An Bóthar Faoisimh 
Istigh, Ard Arbhan, Bun Cranncha, Co Dhún na nGall. Ta an fhoirm seo ar fáil ó RCS nó ar-líne ag 
www.welfare.ie

 

Ainm: ______________________________________ Scoil: __________________________________ 
Uimh. Rolla. _____________ Uimh. Teagmhála: ________________ PPSN: _____________________ 

Dáta Tuartha na breithe (DTB) _______/______/______  
(Ní mór teastas liachta ag deimhniú dáta tuartha na breithe a bheith faoi iamh) 
 
Is mian lion mo chuid saoire mháithreachais a thosú an ______/______/______  
 

Luaigh líon laethanta saoire breise reachtúil gan phá a bheidh le tógáil (más ann): 
 _______________ (laethanta leanúnacha agus deirí seachtaine san áireamh) 

Saoire Mháithreachais Bhreise gan Phá ó __________________ go ___________________ (cuir isteach 
dátaí a bheidh san áireamh) 
 
Féadfaidh múinteoir, ar chríochnú saoire mháithreachais, saoire mháithreachais bhreise reachtúil gan phá 
agus saoire in-ionad, di, iarratas a dhéanamh ar ‘shaoire mháithreachais neamhreachtúil gan phá go dtí 
deireadh na scoilbhliana’.  
 
Saoire Mháithreachais Bhreise Neamhreachtúil gan Phá go dtí deireadh na scoilbhliana ó _____________   
go 31 Lúnasa __________ 

Is mian liom iarratas a dhéanamh ar an saoire thuas de réir téarmaí an Chiorcláin 0011/2011 
 

 

Síniú an Mhúinteora: _______________________________  Dáta: _________________  

Ceadú agus Fíorú an Fhostóra 
Deimhním go bhfuil an tsaoire thuas ceadaithe agam de réir téarmaí Chiorcláin 0011/2011 agus tá na 
cáipéisí seo a leanas coinnithe ar comhad agam chun críche iniúchta:  
 
1) Gach iarratas ar theidlíochtaí saoire mháithreachais. 
2) Teastas ag deimhniú dáta tuartha na breithe.  
3) Cóip chomhlánaithe den fhoirm MB10 
 
Síniú: __________________________________ Dáta: _________________ 
(Thar ceann an fhostóra) 

 
 

http://www.welfare.ie/

Aguisín B 

 
Nósanna Imeachta i leith OLCS (Scoileanna nach le scoileanna CGO ) agus MB10  

 
(i) Ón 1, Eanáir, 2009 tá sochar máithreachais á íoc ag an Roinn Coimirce Sóisialaí go díreach le 

múinteoirí agus asbhaintear méid comhionann le haon sochar seachtainiúil as a dtuarastail. Bhí gá é sin 
a dhéanamh lena chinntiú go mbeadh sochair chánach curtha go díreach chun sochair don mhúinteoir. 

(ii) Lena chinntiú go ndéanfaidh an RCS Sochar Máithreachais a íoc go tráthúil agus go ndéanfar asbhaintí 
cuí as tuarastal, ba chóir go ndéanfaí an neamhláithreacht mháithreachais a thaifead ar OLCS agus go 
gcuirfí foirm MB10 isteach chuig an RCS 6 seachtain roimh an dáta tosaigh.  

(iii) Ar an iarratasóir atá an fhreagracht foirm MB10 a chomhlánú agus ba chóir go gcinnteodh sí go 
gcomhlánóidh an scoil cuid an fhostóra sula gcuirfear foirm MB10 ar aghaidh chun na Roinne Coimirce 
Sóisialaí.   

 
(iv) NÍOR chóir foirm MB10 a chur chuig an Roinn Oideachais agus Scileanna. 

 
Agus foirm MB10 á comhlánú agat tabhair ar aird, le do thoil, go mbaineann na dátaí tosaithe agus 
críochnaithe a lorgaítear leis na 26 seachtain saoire mháithreachais agus leis sin amháin.  
Seo a leanas na nósanna imeachta chun saoire mháithreachais a thaifead ar OLCS: 

1) Ba chóir don mhúinteoir foirm MB10 a chomhlánú. 

2) Cliceáil ‘Add Leave’ ar an gclár OLCS  

3) Cuir isteach dáta tosaithe agus dáta críochnaithe na saoire. Cliceáil ‘Next’ 

4) Roghnaigh an múinteoir a bheidh ar saoire, roghnaigh an chatagóir saoire agus an fhochatagóir.  Ba chóir 
go dtaispeánfaí iomlán 182 lá (26 seachtain) sa réimse i leith saoire mháithreachais. Cliceáil ‘Next’.  

5) Cuir isteach dáta tuartha na breithe. Cliceáil ‘Deimhniú MB10’. 

6) Taispeánfar liosta seachtainí ÁSPC na bliana reatha agus na bliana roimhe sin ar OLCS le cabhrú chun 
cuid an fhostóra den fhoirm MB10 a chomhlánú.  

7) Cuir isteach Uimhir Chláraithe an Fhostóra  chuí. Is í uimhir an fhostóra do: Mhúinteoirí Iarbhunscoile ná  
0081300S agus do Mhúinteoirí Bunscoile ná  4000099H. Féadfaidh tú uimhir teileafóin agus stampa na scoile 
a úsáid ar an bhfoirm.  

8) Sa chás go raibh iomlán 52 seachtain ÁSPC sa bhliain roimhe sin agus go raibh an múinteoir fostaithe go 
leanúnach ó shin, an líon iomlán seachtainí atá le cur isteach ná 52. Sa chás go bhfuil líon iomlán na 
seachtainí níos lú ná 52 agus go bhfuil conradh ag an múinteoir go dtí tosach a saoire mháithreachais is é 
iomlán na seachtainí ná suim seachtainí ÁSPC na bliana cánach roimhe sin móide seachtainí ÁSPC na bliana 
cánach reatha go dtí tosach a saoire mháithreachais. 

9) Cliceáil ‘Add Certificate’.  

10) Cuir isteach dátaí Tosaithe agus Críochnaithe an Teastais. Ní mór gurb ionann na dátaí seo agus dátaí 
tosaithe agus críochnaithe na saoire mháithreachais.  Cruthófar uimhir teastais agus ba chóir an uimhir a 
thaifead ar chúl an iarratais agus an t-iarratas a chomhdú ansin. 

11) Cliceáil ‘Save and Add’. Taispeánfar teachtaireacht dearbhaithe.  

12) Ní féidir neamhláithreacht mháithreachais in-ionad/neamhláithreacht mháithreachais gan phá, a thaifead 
go dtí an chéad lá oibre eile mar nach mór go mbeadh saoire mháithreachais fíoraithe ag an Roinn ar mhaithe 
le hasbhaintí ó  thuarastal a thosach.  

Lth. 1 de 2 

Aguisín C (i) 
Bileog Oibre Ríomha Saoire Mháithreachais Shamplach i leith Neamhláithreacht Mhúinteoirí 

Sampla  
Sampla bunaithe ar Dháta Tuartha na Breithe (DTB) 23 Eanáir 2009; saoire ag tosú ó 7 Eanáir 2009;108 lá saoire 
reachtúil gan phá agus saoire neamhreachtúil gan phá go dtí deireadh na scoilbhliana ina dhiaidh sin..Glactar le gnáth 
tráthanna dúnta agus go bhfuil an scoil ag athoscailt an 26 Lúnasa i ndiaidh shaoire an tsamhraidh.   

(1) Dáta Tuartha na Breithe (DTB) 23 Eanáir 2009 

(2) Dáta Tosaithe (nach mór a bheith 2 sheachtain 
ar a laghad roimh Shatharn na seachtaine luí seoil)  

7 Eanáir 2009 (Sa sampla seo an dáta tosaithe is déanaí a 
cheadófaí ná 10 Eanáir 2009). 

(3) Dáta críochnaithe Saoire Mháithreachais (26 
seachtain ó 7 Eanáir 2009) 

7 Iúil 2009 

(4) Saoire Mháithreachais Reachtúil gan Phá 
(uasmhéid 16 seachtain = 112 lá) 

Sa sampla seo tá 108 lá saoire gan phá le tógáil ó 8 Iúil 2009 go 
23 Deireadh Fómhair, na laethanta sin san áireamh.  

(5) Líon laethanta in-ionad atá dlite i leith Saoire 
Mháithreachais  
Bunaithe ar thráthanna dúnta scoile a thiteann 
sa tréimhse idir na dátaí atá curtha isteach ag  
(2) & (3) thuas 

Laethanta in-ionad Tráthanna Dúnta Scoile ó 
7 Ean 2009 go 7 Iúil 2009 
5 lá 16 – 20 Feabhra. 
1 lá 17 Márta 
10 lá 6 – 17 Aibreán 
1 lá 4 Bealtaine 
1 lá 1 Meitheamh 
12 lá 19 Meitheamh – 7 Iúil  

30 lá (an t-uasmhéid) in-ionad i dtréimhse 26 seachtain 

(6) Líon laethanta in-ionad atá dlite i leith Saoire 
Mháithreachais Reachtúil gan phá (4 thuas) 

Laethanta Saoire Poiblí a cailleadh ó 8 Iúil 2009 go 23 Deireadh 
Fómhair 2009  = 3 Lúnasa 2009 amháin 
1 lá in-ionad saoire mháithreachais gan phá 

(7) Iomlán Laethanta in-ionad le bronnadh 
Suimigh na laethanta ag (5) agus  (6) thuas 

(a) 30 lá @ (5) thuas móide  
(b) 1 lá @ (6) thuas 
Iomlán = 31 lá in-ionad 

(8) Conas iomlán na laethanta in-ionad a 
áireamh (féach 7 thuas) ar chríochnú na 
tréimhse Saoire Mháithreachais Reachtúil gan 
phá (4 thuas)  

Chríochnaigh Saoire Mháithreachais Reachtúil gan phá an 23 
Deireadh Fómhair 2009 
Comhair 31 lá oibre ag tosú an 24 Deireadh Fómhair (fág amach 
aon lá a bhfuil an scoil dúnta) Ag fágáil 5 lá le haghaidh briseadh 
lár-téarma ba chóir go leanfadh saoire in-ionad go 14 Nollaig, an 
dáta sin san áireamh. 

(9) Dáta Fillte i ndiaidh saoire in-ionad Dé Máirt 15 Nollaig 2009 

(10) Tá rogha breise ag múinteoirí Saoire 
Mháithreachais Neamhreachtúil gan phá a 
thógáil go dtí deireadh na scoilbhliana.(31 
Lúnasa) 

Sa sampla seo cinneann an múinteoir an rogha sin a thógáil  
Saoire Neamhreachtúil gan phá ó 15 Nollaig 2009 go 31 Lúnasa 
2010 

(11) Saoire in-ionad laethanta saoire a cailleadh 
le linn na chéad 13 seachtain de shaoire 
neamhreachtúil gan phá. 

Síneann na chéad 13 seachtain den saoire neamhreachtúil ó 15 
Nollaig 2009 go 15 Márta 2010, na dátaí sin san áireamh. Ta 3 lá 
saoire poiblí ann a cailleadh (25/12/09, 26/12/09 & 01/01/10) 

(12) Conas laethanta in-ionad ag (11) thuas a 
áireamh. Chríochnaigh saoire neamhreachtúil 
gan phá an 31 Lúnasa 2010. 

Mar sin tá 3 lá in-ionad le bronnadh ó 1 Meán Fómhair go hAoine  
3 Meán Fómhair 2010, na dátaí sin san áireamh 

(13) Dáta deiridh chun filleadh ar dualgas Dé Luain 6 Meán Fómhair 2010 

Aguisín C (ii)     Lth. 2 de 2 
 Bileog Oibre Ríomha Saoire Mháithreachais i leith Neamhláithreacht Mhúinteoirí 

Ainm: Uimh.PPS. 

(1) Dáta Tuartha na Breithe 
(DTB) 

Ní mór don iarratasóir Teastas Liachta a 
chur ar fáil mar dheimhniú.    Dáta: 

(2) Tosach*  
Dáta a bheidh saoire mháithreachais le tosú 
(nach mór a bheith 2 sheachtain ar a laghad 
roimh Shatharn na seachtaine luí seoil): 

   Dáta: 

*Sa chás go mbeidh an bhreith níos luaithe ná mar a bhí tuartha déan tagairt, le do thoil, d’Alt 2.3 an chiorcláin seo 
agus, más gá, déan an tsaoire mháithreachais uile a ríomh as an nua. 

(3) Dáta Críochnaithe Comhair 26 seachtain ón dáta tosaithe (182 
lá)    Dáta: 

(4)Saoire Mháithreachais 
Reachtúil gan phá (a thosaíonn 
díreach i ndiaidh ghnáthshaoire 
mháithreachais is deirí seachtaine 
san áireamh 

An méid saoire gan phá iarrtha (go h-
uasmhéid 16 seachtain = 112 lá). 

Dátaí 
Ó:____________ 

Go:_______________ 

(5) Saoire Mháithreachais in-
ionad  

Iomlán na dtráthanna beartaithe dúnta 
scoile Luan-Aoine idir na dátaí ag (2) agus 
(3) 
NB. Níl laethanta saoire iad laethanta 
Scrúduithe Stáit  

Líon Laethanta: 
(faoi réir uasmhéid 30 lá) 

(6) Laethanta in-ionad i leith 
Saoire Mháithreachais 
Reachtúil gan phá 

Iomlán na laethanta saoire poiblí le linn na 
tréimhse sonraithe ag (4) thuas 

Líon Laethanta: 
(N.B. Ní lá saoire poiblí é Aoine an Chéasta  

(7)           Suimigh líon na laethanta ag (5) agus (6) thuas.   Iomlán laethanta in-ionad: 

(8) Conas saoire in-ionad a 
áireamh 
Agus laethanta in-ionad á ríomh 
agat nuair a thagann tú go 
tráthanna dúnta scoile, m.sh. deirí 
seachtaine, lár téarma, laethanta 
saoire, fág na tráthanna sin ar lár 

Bronntar saoire in-ionad ón gcéad lá oibre a 
thiteann i ndiaidh dáta críochnaithe na 
saoire mháithreachais nó dáta críochnaithe 
na saoire mháithreachais gan phá (má 
ghlactar an tsaoire sin)   

Dátaí 
Ó:__________________ 

Go:___________________  

(9) Dáta Fillte Sealadach: 
 

Aimsigh an chéad lá oibre eile a thagann i 
ndiaidh chríoch na tréimhse saoire in-ionad.

          Dáta: 
Mura nglactar saoire a shonraítear ag (10) 
thíos seo é an dáta fillte ar obair.  

(10)Tá rogha breise Saoire 
Mháithreachais 
Neamhreachtúil gan phá go 
deireadh na scoilbhliana ag 
múinteoirí 

Tuigtear go gciallaíonn deireadh na 
scoilbhliana an chéad 31 Lúnasa eile i 
ndiaidh an dáta ag (9) thuas  

Má bhíonn saoire neamhreachtúil gan 
phá ann ansin leanann sé ón dáta ag 
(9) thuas go 31 Lúnasa 
___________ go 31 Lúnasa _________

(11)Saoire in-ionad laethanta 
saoire poiblí a cailleadh le linn na 
chéad 13 seachtain de shaoire 
neamhreachtúil gan phá 

Seiceáil le haghaidh aon laethanta saoire 
poiblí ar an bhféilire a thiteann sna chéad 
13 seachtain den tsaoire ag (10) thuas 

Cuir isteach laethanta saoire poiblí a 
cailleadh le linn na chéad 13 seachtain 
den tsaoire seo 

(12) Conas laethanta in-ionad 
a ríomh ag (11) thuas.  

Suimigh iomlán na laethanta saoire poiblí a 
cailleadh mar a aimsíodh ag (11) thuas  

Cuir isteach dátaí na saoire in-ionad ó  
1 Meán Fómhair ___ go ________ 

(13) Dáta deiridh fillte ar 
dualgas 

An chéad lá oibre a bheidh ann i ndiaidh na 
tréimhse ag (12) thuas 

       Dáta Deiridh Fillte: 

 


